
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐԻ 2016 ԹՎԱԿԱՆԻ ՀՈԿՏԵՄԲԵՐԻ 13-Ի N 577-Ա ՀՐԱՄԱՆՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը՝
Հ Ր Ա Մ Ա Յ Ո Ւ Մ  Ե Մ`

1. Հայաստանի Հանրապետության մշակույթի նախարարի 2016 թվականի հոկտեմբերի 13-ի «Երգող Հայաստան» երգչախմբային արվեստի մանկապատանեկան հանրապետական 9-րդ մրցույթի կազմակերպական հանձնաժողով ստեղծելու, դրա անհատական կազմը և մրցույթի անցկացման կարգը հաստատելու մասին» N 577-Ա հրամանում (այսուհետ՝ հրաման) կատարել հետևյալ փոփոխությունը և լրացումները. 
1) հրամանի վերնագիրը շարադրել հետևյալ խմբագրությամբ՝ «Երգող Հայաստան» երգչախմբային արվեստի մանկապատանեկան հանրապետական 9-րդ մրցույթի կազմակերպական և մրցութային հանձնաժողովներ ստեղծելու, դրանց անհատական կազմերը, մրցույթի անցկացման կարգը և հանձնաժողովների աշխատակարգը հաստատելու մասին»
2) հրամանի 1-ին կետը լրացնել հետևյալ բովանդակությամբ 1.1. կետով՝ «1.1. Ստեղծել «Երգող Հայաստան» երգչախմբային արվեստի մանկապատանեկան հանրապետական 9-րդ մրցույթի մրցութային հանձնաժողով և հաստատել դրա անհատական կազմը` համաձայն N 3 հավելվածի:»՝ համաձայն N 1 հավելվածի:
3) հրամանի 2-րդ կետը լրացնել հետևյալ բովանդակությամբ 2.1. կետով՝ «2.1. Հաստատել «Երգող Հայաստան» երգչախմբային արվեստի մանկապատանեկան հանրապետական 9-րդ մրցույթի կազմակերպական և մրցութային հանձնաժողովների աշխատակարգը` համաձայն N 4 հավելվածի:»՝ համաձայն N 2 հավելվածի:
ՆԱԽԱՐԱՐ՝ 






Ա. ԱՄԻՐՅԱՆ

Հավելված N 1
ՀՀ մշակույթի նախարարի
2017 թ.              -ի N            հրամանի
Հավելված N 3
ՀՀ մշակույթի նախարարի
2016 թ. հոկտեմբերի 13-ի N 577-Ա հրամանի
ԱՆՀԱՏԱԿԱՆ ԿԱԶՄ
«ԵՐԳՈՂ ՀԱՅԱՍՏԱՆ» ԵՐԳՉԱԽՄԲԱՅԻՆ ԱՐՎԵՍՏԻ ՄԱՆԿԱՊԱՏԱՆԵԿԱՆ ՀԱՆՐԱՊԵՏԱԿԱՆ 9-ՐԴ ՄՐՑՈՒՅԹԻ ՄՐՑՈՒԹԱՅԻՆ ՀԱՆՁՆԱԺՈՂՈՎԻ
	Իվան Վարդանյան

(նախագահ)


	Խմբավար, Հայաստանի Հանրապետության արվեստի վաստակավոր գործիչ, Երևանի Կոմիտասի անվան պետական կոնսերվատորիա պետական ոչ առևտրային կազմակերպության պրոֆեսոր (համաձայնությամբ)



	Հովհաննես Միրզոյան 
	Խմբավար, Երևանի Կոմիտասի անվան պետական կոնսերվատորիա պետական ոչ առևտրային կազմակերպության խմբավարության ամբիոնի վարիչ, պրոֆեսոր (համաձայնությամբ)



	Կարինե Առաքելյան
	Խմբավար, Երևանի Կոմիտասի անվան պետական կոնսերվատորիա պետական ոչ առևտրային կազմակերպության պրոֆեսոր, Ձայնի պահպանման վոկալ-երգչախմբային մասնագիտական դպրոց համայնքային ոչ առևտրային կազմակերպության երգչախմբի ղեկավար (համաձայնությամբ)



	Սարինա Ավթանդիլյան
	Խմբավար, Հայաստանի Հանրապետության արվեստի վաստակավոր գործիչ, Երևանի Կոմիտասի անվան պետական կոնսերվատորիա պետական ոչ առևտրային կազմակերպության դասախոս (համաձայնությամբ)



	Արտաշես Բաբուրյան 
	Խմբավար, Խ. Աբովյանի անվան հայկական պետական մանկավարժական համալսարան պետական ոչ առևտրային կազմակերպության դոցենտ (համաձայնությամբ)



	Արգենտինա Պողոսյան
	Խմբավար, Երևանի Ռ. Մելիքյանի անվան պետական երաժշտական քոլեջ պետական ոչ առևտրային կազմակերպության դասախոս (համաձայնությամբ)



	Լիլիա Նիկոյան
	Դաշնակահար, Հայաստանի Հանրապետության մշակույթի նախարարության աշխատակազմի ժամանակակից արվեստի վարչության պետի տեղակալ




Հավելված N 2

ՀՀ մշակույթի նախարարի
2017 թ.              -ի N            հրամանի
Հավելված N 4
ՀՀ մշակույթի նախարարի
2016 թ. հոկտեմբերի 13-ի N 577-Ա հրամանի
ԱՇԽԱՏԱԿԱՐԳ
«ԵՐԳՈՂ ՀԱՅԱՍՏԱՆ» ԵՐԳՉԱԽՄԲԱՅԻՆ ԱՐՎԵՍՏԻ ՄԱՆԿԱՊԱՏԱՆԵԿԱՆ ՀԱՆՐԱՊԵՏԱԿԱՆ 9-ՐԴ ՄՐՑՈՒՅԹԻ ԿԱԶՄԱԿԵՐՊԱԿԱՆ ԵՎ ՄՐՑՈՒԹԱՅԻՆ ՀԱՆՁՆԱԺՈՂՈՎՆԵՐԻ
I. ԸՆԴՀԱՆՈՒՐ ԴՐՈՒՅԹՆԵՐ

1. Սույն աշխատակարգով կարգավորվում է «Երգող Հայաստան» երգչախմբային արվեստի մանկապատանեկան հանրապետական 9-րդ մրցույթի (այսուհետ՝ մրցույթ) կազմակերպական հանձնաժողովի (այսուհետ՝ կազմկոմիտե) և մասնագիտական հանձնաժողովի (ժյուրի) (այսուհետ՝ հանձնաժողով) լիազորությունների և աշխատանքների կազմակերպման հետ կապված հարաբերությունները:
2. Կազմկոմիտեն և հանձնաժողովը ստեղծվում են Հայաստանի Հանրապետության մշակույթի նախարարի հրամանով, որով հաստատվում է կազմկոմիտեի և հանձնաժողովի անհատական կազմը:

3. Կազմկոմիտեն և հանձնաժողովը իրենց գործունեության ընթացքում ղեկավարվում են Հայաստանի Հանրապետության Սահմանադրությամբ, Հայաստանի Հանրապետության օրենքներով, այլ իրավական ակտերով և սույն աշխատակարգով:

4. Կազմկոմիտեի և հանձնաժողովի անհատական կազմը բաղկացած է առնվազն 7 անդամից՝ նախագահից, անդամներից և քարտուղարից: 

5. Կազմկոմիտեի և հանձնաժողովի անհատական կազմը կարող է փոփոխվել ըստ անհրաժեշտության:

6. Կազմկոմիտեն և հանձնաժողովը իրենց լիազորություններն իրականացնում են Հայաստանի Հանրապետության մշակույթի նախարարի հրամանով կազմերը հաստատվելու պահից և դադարեցնում գործունեությունը՝ համաձայն սույն աշխատակարգի:

II. ԿԱԶՄԿՈՄԻՏԵԻ ԵՎ ՀԱՆՁՆԱԺՈՂՈՎԻ ԽՆԴԻՐՆԵՐՆ ՈՒ ԼԻԱԶՈՐՈՒԹՅՈՒՆՆԵՐԸ
7. Կազմկոմիտեն՝

1) հաստատում է մրցույթի անցկացման կարգը և պայմանները,
2) հաստատում է հանձնաժողովի որոշումների ընդունման ձևաչափը,
3) իրականացնում է մրցույթի կազմակերպական բոլոր անհրաժեշտ աշխատանքները,
4) իրազեկում է շահագրգիռ կազմակերպություններին մրցույթի անցկացման վերաբերյալ մրցույթից առնվազն 4 ամիս առաջ:
8. Հանձնաժողովը՝

1) գնահատում է մրցույթի մասնակիցների աշխատանքը և սահմանում մրցանակները,

2) ապահովում է մրցույթի հանրային վստահությունը, կարգավիճակը և հեղինակությունը:

III. ԿԱԶՄԿՈՄԻՏԵԻ ԵՎ ՀԱՆՁՆԱԺՈՂՈՎԻ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ ԵՎ ՈՐՈՇՈՒՄՆԵՐԻ ԸՆԴՈՒՆՈՒՄԸ

9. Կազմկոմիտեի՝

1) աշխատանքները կազմակերպվում են նիստերի միջոցով՝ նախագահի կողմից հաստատված օրակարգով,

2) նիստը գումարվում է ըստ անհրաժեշտության,

3) նիստերը վավեր են ընդհանուր կազմի առնվազն երկու երրորդի ներկայության դեպքում: Նիստերի որոշումներն ընդունվում են բաց քվեարկությամբ՝ ներկա անդամների ընդհանուր թվի ձայների պարզ մեծամասնությամբ: Ձայների հավասարության դեպքում նախագահի ձայնը որոշիչ է,

4) նիստերին մասնակցելու անհնարինության դեպքում անդամներն այդ մասին մեկ օր առաջ տեղեկացնում են նախագահին կամ քարտուղարին,

5) նիստերն արձանագրվում են:

10.  Հանձնաժողովի՝

1) աշխատանքներն իրականացվում են ունկնդրման և /կամ/ դիտման միջոցով, որի արդյունքում կայացվում է որոշում,

2) որոշումների ընդունման ձևաչափը հաստատում է կազմկոմիտեն,

3) որոշումները արձանագրվում են, վերջնական են և փոփոխման ենթակա չեն:

IV. ԿԱԶՄԿՈՄԻՏԵԻ ԵՎ ՀԱՆՁՆԱԺՈՂՈՎԻ ՆԱԽԱԳԱՀԸ

11. Կազմկոմիտեի նախագահը՝

1) ղեկավարում և կազմակերպում է կազմկոմիտեի աշխատանքները,

2) հրավիրում և վարում է կազմկոմիտեի նիստերը,

3) ապահովում է կազմկոմիտեի բնականոն գործունեությունը,

4) ստորագրում է նիստերի արձանագրությունները և որոշումները, 

5) լսում է կազմկոմիտեի անդամների կողմից ներկայացված առաջարկությունները, 

6) իրականացնում է սույն աշխատակարգով և այլ իրավական ակտերով իրեն վերապահված այլ լիազորություններ:

12. Հանձնաժողովի նախագահը՝

1) ղեկավարում և կազմակերպում է հանձնաժողովի աշխատանքները,

2) ապահովում է հանձնաժողովի բնականոն գործունեությունը,

3) ստորագրում է նիստերի արձանագրությունները և որոշումները, 

4) լսում է հանձնաժողովի անդամների կողմից ներկայացված առաջարկությունները, 

5) իրականացնում է սույն աշխատակարգով և այլ իրավական ակտերով իրեն վերապահված այլ լիազորություններ:

V. ԿԱԶՄԿՈՄԻՏԵԻ ԵՎ ՀԱՆՁՆԱԺՈՂՈՎԻ ԱՆԴԱՄԸ

13. Կազմկոմիտեի անդամը՝ 

1) մասնակցում է կազմկոմիտեի նիստերին,

2) ծանոթանում է կազմկոմիտեի նիստերի արձանագրություններին,

3) ստորագրում է կազմկոմիտեի որոշումները:

14. Հանձնաժողովի անդամը՝

1) մասնակցում է հանձնաժողովի աշխատանքներին,

2) ծանոթանում է հանձնաժողովի որոշումների արձանագրություններին,

3) ստորագրում է հանձնաժողովի որոշումները:

VI. ԿԱԶՄԿՈՄԻՏԵԻ ԵՎ ՀԱՆՁՆԱԺՈՂՈՎԻ ՔԱՐՏՈՒՂԱՐԸ

15. Կազմկոմիտեի քարտուղարը՝ 

1) ընդունում է հայտերը, կազմում է դրանց ցանկը և ներկայացնում կազմկոմիտեի քննարկմանը,

2) կազմկոմիտեի նախագահի հետ կազմում է հերթական նիստի օրակարգը և նիստից 5 օր առաջ, համաձայնեցնելով կազմկոմիտեի անդամների հետ, վերջիններիս տեղեկացնում է նիստի անցկացման օրվա և ժամի մասին,

3) արձանագրում և ստորագրում է կազմկոմիտեի նիստերի արձանագրություններն ու որոշումները, 

4) ապահովում է կազմկոմիտեի աշխատանքների տեխնիկական և կազմակերպական խնդիրները,

5) իրականացնում է սույն աշխատակարգով և այլ իրավական ակտերով իրեն վերապահված այլ լիազորություններ:

16. Հանձնաժողովի քարտուղարը՝

1) արձանագրում և ստորագրում է հանձնաժողովի աշխատանքների արձանագրություններն ու որոշումները, 

2) ապահովում է հանձնաժողովի աշխատանքների տեխնիկական և կազմակերպական խնդիրները,

3) մասնակցում է հանձնաժողովի աշխատանքներին՝ առանց ձայնի իրավունքի, 

4) իրականացնում է սույն աշխատակարգով և այլ իրավական ակտերով իրեն վերապահված այլ լիազորություններ:

VII. ԿԱԶՄԿՈՄԻՏԵԻ ԵՎ ՀԱՆՁՆԱԺՈՂՈՎԻ ԳՈՐԾՈՒՆԵՈՒԹՅԱՆ ԴԱԴԱՐՈՒՄԸ

17. Կազմկոմիտեի և հանձնաժողովի գործունեությունը դադարում է Հայաստանի Հանրապետության մշակույթի նախարարի հրամանով:

